
Tað er gott, at andstøðuflokkar 
taka málið um fiskivinnunýskapan 
í so stórum álvara, sum Sambands­
flokkurin hevur gjørt við at koma 
við sínum egna íkasti til, hvussu 
nýskipanin skal síggja út, sum skal 
koma í gildi um eitt ár.

Tað var júst Sambandsflokkurin, 
sum átti landsstýrismannin í fiski­
vinnumálum, sum segði upp veið­
iloyvini at fara úr gildi 1. januar í 
2018. Sambandsflokkurin og Fólka­
flokkurin hava í mestan mun sitið 
á fiskivinnuøkinum síðani tá og 
hava soleiðis høvuðsábyrgdina av, 
at einki er hent.

Tað rættvísger kortini ikki tað, 
at tíðin rennur undan hjá sitandi 

landsstýrið, og at ein loysn skal 
finnast. At tað ikki skal vera ein 
loysn, sum 17 tingfólk standa aft­
anfyri, er bæði eyðsæð og sjálvsagt. 
Tað hevði verið vánaligt politiskt 
handverk, um ikki í minsta lagi 
tríggir av andstøðuflokkunum 
vildu verið við – helst allir.

Tí tann loysnin, sum verður 
funnin, skal halda. Høvuðsvinnan 
hjá okkum skal hava tryggar karm­
ar at virka undir, og tí skulu vit ikki 
koma í ta støðu, at vit nú fáa eina 
nýskipan, sum aftur verður broytt, 
tá Fólkaflokkurin og Sambands­
flokkurin  koma til valdið.

Tað er ilt at siga, um uppskotið 
skilir seg so nógv frá tí, sum hinir 

flokkarnir halda. Tí hóast nevnd 
hevur gjørt eitt arbeiði fyri fiski­
málaráðharran, so vita vit ikki 
enn, hvussu politiska uppskotið 
verður – ella hvussu undirtøkan er 
í samgonguni. Uppskotið um upp­
boðssølu tykist vera ein snávingar­
steinur, sum tað kanska heldur ikki 
er meiriluti fyri í samgonguni.

Sambandsflokkurin leggur upp 
til samstarv og sigur seg vera opnan 
fyri tillagingum í samráðingum við 
aðrar flokkar.

Vit skulu ikki gloyma, at talan 
er um eitt uppskot frá einum and­
støðuflokki, sum hevur seks ting­
fólk aftan fyri seg. Men fyri sam­
gonguna hevur tað týdning, at 

konstruktivt mótspæl er frá and­
støðuni. Og tað í sær sjálvum, at 
Sambandsflokkurin hevur formu­
lerað sín politikk á økinum er eitt 

konstruktivt mótspæl, sum alt ann­
að líka eigur at gagna málinum um 
at finna eina breiða semju í Løg­
tinginum fyri teirri nýskipan, sum 
setast skal í gildi um 13 mánaðir.

Í skrivandi stund er tíðinda­
fundurin hjá Sambandsflokkinum 
ikki liðugur, men vit hava meira um 
málið á síðu 10 og 11 inni í blaðnum.

Eitt íkast til breiða semju

Um stutta tíð verður koyr­
andi um Blómubrekku frá 
Sundsvegnum yvir á Villing­
ardalsvegin.

Líka síðani Villingardals­
vegurin og Sundsvegurin í 
Havn vórðu bundir saman 
umvegis vegin Undir Brúnni 
fyri eini 30 árum síðani hev­
ur tað verið einasta farleið 
ímillum hesa vegir. Nakað 
av ferðslu er eftir Vegnum 

Langa í Hoyvík og Óluvu­
gøtu, sum fer niðan um vegin 
Undir Brúnni og oman eftir 
Villingardalsvegnum. Hend­
an ferðslan kann í framtíðini 
fara úr rundkoyringini við 
Blómubrekku og beina leið 
yvir á Villingardalsvegin.

Um næstum fer Fjarhita­
felagið at leggja rørleiðing 
av Berjabrekku og yvir í Vill­
ingardalsvegin. Tá verður 

vegurin samstundis gjørdu 
og bundin í Villingardals­
vegin.

Fjarhitafelagið fer at 
grava rørleiðing í vestaru 
síðu á Villingardalsvegnum, 
og er tað leiðingin, sum skal 
oman í Gundadal, til Tórsvøl, 
Svimjihøllini, Høllina á Hálsi 
go BankNordik – og út í 
Marknagil til Glasir.

Koyrandi av Blómubrekku 
á Villingardalsvegin

Tað er gott, at andstøðan 
eisini formulerar sín politikk

Skjótt verður koyrandi eftir Blómubrekku til Villingardalsvegin – eftir »grøna vegnum« 
á kortinum omanfyri. Ein nýggjur vegstubbi verður gjørdi í svarta sirklinum

Frá í dag at rokna liggja 
skattalistarnir alment 
frammi á kommunuskriv­
stovum kring landið.

Føroyar er eitt av fáu 
londunum í heiminum, har 
skattalistarnir verða al­
mannakunngjørdir.

 Í ár verður hetta gjørt 
frá í dag. Tað merkir, at 
komandi 15 dagarnar 
kunnu fólk fara á komm­
unuskrivstovuna at kanna 
skattalistarnar.

Flestu munnu vita, hvat 
tey sjálvi rinda í skatti, 
men her er so møguleikin 
at kanna, hvat onnur rinda, 
tað verið seg grannin, stjór­
in ella landsstýrismaðurin. 
Í skattalistunum verður 

upplýst, hvørja inntøku 
fólk hava og hvussu nógv, 
tey hava rindað í skatti í 
2015.

Einastu londini á okkara 
leiðum, ið kunngera skatta­
listarnar alment, eru Noreg, 
Svøríki, Ísland og Føroyar. Í 
Danmark eru tað einans 
fyritøkur, virki og grunn­
ar, ið standa á almennu 
skattalistunum. Einans 
í Noregi verða skatta­
listarnir lagdir á alnetið.

Í Noregi verður sagt, 
at opnir skattalistar føra 
til øktar skattainntøkur, 
við tað, at almenningurin 
styrkir um eftirlitið hjá 
myndugleikunum og at teir 
styrkja um skattamoralin.

Nú liggja skatta­
listarnir frammi


